INNE A LA PROUVENCO

Festo Mistralenco 06 09 2014

Es lou matin adins Prouvenço

La joio regno dins li champ
Lis escabot em' inchaiènço 

Proche dou riéu s'en van plan plan

Di grihet é di gento cigalo 

S'entend lou gaiet refrin

Dins lis èr un dous perfum

S'eisalo di lavando é roumanin

Uno roumanço di jouvènço
D'un bouvatié emplis lou plan
Es lou matin adins Prouvenço 

La joio regno dins li champ.

Aro es miéjour adins Prouvenço 

L'angelus souno au campanau

Pèr prega en recouneissenço 

L'oulivié clino si rampau
Sus un banc lou bon vièi chin roupiho 

Enterin jougo l'enfant

Dins lou pous boumbounejo l'abiho 

Lou soulèu es abrandant

Lou cèu es de coulour intenso 

En regardant fin que plus aut

Aro es miéjour adins Prouvenço 

L'angelus souno au campanau 
Es miéjo nué nosto Prouvenço 

Dor talo un enfant dins soun brès

Un raioulet eilalin gènço


E en foro d'aco, plus rés

Sus lou sòu la luseto lampejo


Coume fai lou diamant

Dins lou cèu l'estelo beluguejo


Soun trelus esbrihandant 

Soulet, sus lou Rose en partenço 

Lou pescadou tend sis arrest

Es mièjo nué, nosto Prouvenço 

Dor talo un enfant dins soun brès.

